
Wir send dʼr Woga, Werner, sʼGerdle 
mir machet heut en rechda Krach. 
Wir send dʼr Woga, Werner, sʼGerdle  
mir hauet nai, so richtig satt 
ond wennʼs Dir dann zu laut isch, 
gang hoim ond schdrak dain Sofa platt  
 
Wir send dʼr Woga, Werner, sʼGerdle  
mir rocket heut den Schuppa weg. 
Wir send dʼr Woga, Werner, sʼGerdle  
Obʼs euch passt, schert ons en Dreck, 
ond wer an ons koi Fraid hoat, 
der bleibt halt ofaich weg. 
  
Der Werner sitzt am Schlagzeug, 
der Woga macht der Bass 
ond sʼGerdle melkt sai Gitarr, 
des macht em en haida Spaß. 
Ja wir drei Brüder zamma 
send Gruppe „Hailand Zack“ 
 
Mir gäbat ofaich älles,  
jeder dud was er no kann 
machet Fehler, ond en Kromma dann ond wann. 
Aber sorry,  
des dud ons gar net weh, 
denn wenn Ihr hier älle mitdän, 
dann wird der Abend richtig sche. 
 
So jetzt wird los gʼrockt,  
komm lass die druff ai 
viel schneller als Du dengsch,  
ist der Spaß vorbei 
 
 


